
Термометрдің  жасалу тарихы

111404 2 «Электргазымен  дәнекерлеуші» мамандығының ЭГД-317 тобында
«Физика» пәнінен «Термометрдің  жасалу  тарихы» тақырыбындағы онлайн сабағының әдістемелік әзірлемесі
ЦӘК отырысында қарастырылды
Хаттама №__«_____» 2018ж.
________ З.Исаева

Сабақтың түрі: кіріспе сабақ
Өткізілу әдісі: ауызша түсіндіру, сұрақ-жауап,
Сабақтың мақсаты:
а) оқу: Термометрдің  жасалу тарихымен таныстыру және  негізгі  заңдардымен олардың  түрлері, физикалық  ұғымы  туралы   негізгі  түсініктерді  қалыптастыру  және сараптама жасау. 
б) дамыту: Танымдылық қабілеттерін дамыту, ізденіске, жаңашылдыққа ұмтылдыру, кәсіби құзыреттілігін арттыру. 

в) тәрбиелік: Адамгершілікке тәрбиелеу, жолдастық қарым - қатынастарын дамыту, жауапкершіліктерін арттыру, кәсібіне бейімдеу.
IV.Пән аралық байланыс: «Электрлік өлшеулер», «Электротехникалық материалдар» тақырыптық плакат, слайд түріндегі сұрақтар,фото-слайдтар

Сабақтың барысы:
І.   Ұйымдастыру:  (3мин)
     а) Студенттермен сәлемдесу;
     ә) Сабаққа  қатысуын тексеру;
     б) Студенттердің назарын сабаққа аудару,сабақты бастау.
ІІ.Үй  тапсырмасы: «Кім тапқыр» ойынын сөз жұмбақ арқылы ой қозғау стратегиясы бойынша қайталау.(15 мин)
Достар!  Кәне сөзжұмбақ шешіп көрейік
[image: ]
1. Дененің  ішкі   күйін  сипаттайтын  шама?
2. Нүктелердің   арасындағы   қашықтықтықты
3. Молекулалар   қозғалысынның  ілгерілемелі жылдамдығын  тәжірибе  жүзінде  анықтауды  алғаш  рет  1920ж  неміс  физигі ?
4. 1850ж  абсолют  температура ұғымын  енгізген кім?
5. 1750ж  «Жылу  мен  салқынның  себептері  туралы  толғаныс» атты   еңбегін  жариялады  кімдікі?
6. Өте  ұсақ  бөлшектер мен атомдардан тұрады, ол не?
7. Ең  алғаш рет шкаланы  1848жылы ашқан ағылшын физигі У.Томсон ұсында. Ол шкаланың  аты қандай?
8. 2730С табиғаттағы   мүмкін  болатын  ең   төменгі   температура  болып  саналатын?
9. Сұйықтарда  болатын  бөлшектердің  ретсіз  қозғалысын  алғаш  рет  ең қарапайым  микроскоптың  көмегімен  1827жылы  ағылшын  ботанигі бақылаған болатын . Ол кім?
Ал достар  сөзжұмбақты  шешіп  болсақ. 
Үй  тапсырмасын осы  сұрақтар  арқылы   қорытындылап ,  жаңа  сабағымыздың  тақырыбын  шешіп  алдық. Бүгін күнді және  жаңа  тақырыпты  дәптерімізге жазып  аламыз.
III.Жаңа сабақты түсіндіру:(20мин)
Термометрдің   жасалу  тарихы.
Сұрақтар:
· Термометр қандай аспап?
· Термометр ашқан ғалымдар
· Сұйық заттар арқылы жұмыс істейтін термометрлар
· Электрлі термометрлар
· Механикалық термометр
· Инфрақызыл термометрлар
Термометр (гр.θέρμη — жылу; Үлгі:Lang-el2 — өлшеймін) — дененің, заттың, ауаның температурасын өлшеуге арналған аспап. Термометрді ойлап тапқан адам ретінде Галилео Галилейді атайды. Оның өз қолымен жазған еңбектерінде термометрдің нақты сипаттамасы жоқ, бірақ оның шәкірттері Нелли мен Вивиани Галилейдің 1597 жылы термоброскопқа ұқсас бір нәрсе жасап шығарғанын байқаған. Галилей бұл кездері өзі жасап шығарған аспапқа ұқсайтын құралдың сипаттамасы кездесетін Герон Александрийскидің еңбектерін зерттеп жүрген еді, бірақ ол денелердің температурасын өлшеу үшін емес, судың температурасын жылыту арқылы көтеру үшін арналған еді. Термоскоптың құрылысы трубкаға жабыстырылған шыныдан жасалған шариктен тұрды. Шарикті аздап қыздырып, трубканың соңын су құйылған ыдысқа сүңгітеді. Аздаған уақыттан кейін шариктің ішіндегі ауа салқындайды, оның қысымы төмендеп, су атмосфералық қысымның нәтижесінде трубка бойымен жоғары көтеріледі. Одан кейін біраз уақыт өткен соң, шариктің ішіндегі ауаның температурасы төмендеп, судың деңгейі түсе бастайды. Термоскоптың көмегімен тек дененің жылу деңгейін ғана білуге болатын еді, температураның сандық мәнін білу мүмкін емес еді, өйткені шкала жоқ еді. Оған қоса, судың деңгейі тек дененің температурасынан ғана емес, атмосфералық қысымға да байланысты еді.
1657 жылдары Галилейдің термоскопын флоренциялық ғалымдар жетілдірді. Олар аспапқа шкала орнатып, шариктағы және трубкадағы суды алып тастады. Бұл тек сапалық жағынан емес, сандық жағынан денелердің температурасын салыстыруға сүмкіндік берді. Осының нәтижесінде аспап мүлдем өзгеріп сала берді: термоскопты шаригімен төмен қаратып, трубкаға судың орнына спирт құйылды және ыдысты алып тастады. Бұл аспаптың қызметі денелердің кеңеюіне негізделді, «үнемі» сақталып тұратын нүктелер ретінде жазғы ең ыстық температура мен қысқы ең суық температура алынды. Термометрды ойлап табушылардың қатарында лорд Бэкон, Роберт Фладд, Санкториус, Скарпи, Корнелио Дреббельдің есімдері де аталады және Галилеймен жақсы қатынаста болған Порте мен Соломон де Каус та бар. Бұл барлық термометрлар құрылғы ішіндегі ауа мен суға байланысты еді. Олар температура мен атмосфералық қысымға байланысты өз көрсеткіштерін өзгертіп отырды.
Бұдан кейін де біраз италия және франция ғалымдары термометрді дамытты. Ал термометрді қазіргі түріне 1723 жылы Фаренгейт келтірді және оны қалай істейтінін суреттеп берді. Басында ол да өз трубкаларын спиртпен толтырды, сосын барып сынапқа көшті. Өзінің шкаласында нөл деп ол қар мен нашатыр немесе ас тұзымен араласқандағы температураны алды. Ал судың қатуының бастауы деп 32° градусты, ал сау адамның денесінің температурасы ретінде ол 96° алды. Сосын ол судың қайнау температурасын анықтады, ол 212° тең болды.
Мұздың еруі мен судың қайнау температурасын 1742 жылы Цельсий нақтылап көрсетті, бірақ басында ол 0°-ты қайнау, ал 100°-ты қату температурасы ретінде көрсетті сосын Штремердің кеңесі бойынша оларды керісінше орналастырды. Фаренгейттің термометрлары жасалуы бойынша әдемі істелінген, бірақ Цельсийдің жасаған термометрлары ыңғайлырақ болды. Реомюрдің 1736 жылы жасаған жұмыстары Фаренгейттің жасағандарынан бір қадам артта тұрғандай болды. Реомюрдің термометрі үлкен, қолдануға ыңғайсыз, ал оның шкалалары нақты температураны көрсете алмады. 1848 жылы ағылшын ғалымы Уильям Томпсон (лорд Кельвин) температуралардың абсолютті шкаласын жасауға болатынын дәлелдеді, бұл жағдайда нөл, судың құрамына немесе термометрді толтырып тұрған сұйықтыққа еш қатысы болмайды. «Кельвин шкаласында» есептеу нүктесі ретінде абсолют нөл ұғымы алынды. Оның мәні: -273,15°С-қа тең. Бұл температурада молекулалардың жылулық қозғалысы тоқтайды, өз кезегінде денелердің бұдан әрі салқындауы мүмкін емес. Қазір термометрлардың көп түрі бар:
Сұйық заттар арқылы жұмыс істейтін термометрлар – сыртқы температураның өзгеруіне байланысты термометрдың ішіне құйылған сұйықтықтың көлемінің өзгеруіне негізделген.
Электрлі термометрлар – бұл термометрлердің жұмыс істеу принципі сыртқы температура өзгергенде өткізгіште пайда болатын қарсылыққа байланысты.
Механикалық термометр – бұл термометрлардың жұмыс істеу принципі жоғарыда айтып өткен термометрлар сияқты, тек бір айырмашылығы мұнда датчик орнына металды спираль немесе биметалдан жасалған лента қолданылады.
Инфрақызыл термометрлар – инфрақызыл термометрлер денеге жанаспай-ақ температураны анықтай алады. Дамыған елдерде сынапты термометрларды медициналық деңгейді былай қойғанда, үй жағдайында да қолданбайды. Инфрақызыл термометрлардың мүмкіндіктері өте зор:
· Қолдануда қауіпсіз
· Барынша нақты нәтиже көрсетеді
· Нәтижені аз уақыт ішінде көрсетеді (шамамен 0,5 секунд)
Кедергі термометрі - эсері өткізгіштердің немесе жартылай өткізгіштердің электр кедергісінің температураға тәуелділігіне негізделген термометр. Кедергілікті термометр (орыс. термометр сопротивления ) - температура датчигі. Оның құрылғысы металдардың және жартылай өткізгіштердің температура өзгерісіне байланысты өздерінің электрлік кедергісін өзгертуіне негізделген. Кедергілікті термометрдің артықшылықтары температураны жоғары дәлдікпен тұрақты түрде өлшеп, көрсетулерін автоматты түрде жазып, алысқа беру мүмкіншілігі. Сезгіш элементі платинадан, мыстан, никельден (сирек) жасалынады.
Тереңсуасты термометрі (орыс. глубоководный термометр) - мұхитта, теңізде, көлде және т.б су қоймасында әртүрлі тереңдіктегі су температурасын өлшеуге арналған аспап. Тереңсуасты термометрі жұмыс істеу принципі сынап бағанасының (оның ұзындығы су температурасына байланысты) термосұйық қойманы төңкергенде аспаптың капилляр табанынан үзілуіне негізделген. Тереңсуасты термометрі шынымен қапталған басты және қосымша термометрлерден тұрады. Су температурасы негізгі термометрмен анықталады, ал қосымша термометр көрсетулерді түзету үшін пайдаланылады.
IV. Алған білімін бағалап, жаңа тақырыпты бекіту: (5 мин)
Жаңа сабақты бекіту сұрақ-жауап арқылы студенттің өтілген тақырыптан түсінгенін қорытындылау.
V.Үй тапсырмасы: (2 мин)
1) Қосымша әдебиеттерді пайдалана отырып, термометр туралы жазып келу
2) Интернет желісінен қосымша материалдар іздену

Пайдаланылған әдебиеттер тізімі:
1.Р.Башарұлы, Г. Байжасарова. У.Тоқбергенова  Физика10. Алматы. Мектеп баспасы, 2006ж
2.С.В. Громов  Физика 10.  Алматы «Просвещение -Қазақстан» 2006ж.; 

